
მოთხოვნა საგრანტო განაცხადზე (RFA)

No. 110-2005-011-S-2020

[bookmark: _GoBack]გამოქვეყნების თარიღი:	                   2020 წლის 30 ივნისი

განაცხადის წარდგენის ბოლო ვადა:    2020 წლის 30 ივლისი, 18:00 სთ


აშშ საერთაშორისო განვითარების სააგენტოს (USAID) პროექტი ზრდა საქართველოში და სსიპ დევნილთა, ეკომიგრანტთა და საარსებო წყაროებით უზრუნველყოფის სააგენტო აცხადებენ ერთობლივ საგრანტო კონკურსს 240 კვ.მ. სასათბურე მეურნეობების მოწყობის მხარდაჭერის მიზნით.  საგრანტო  პროგრამის ჯამური თანხა  შეადგენს  200 000 ლარს, რომელიც გამოყოფილია ზრდა პროექტისა და დევნილთა, ეკომიგრანტთა და საარსებო წყაროებით უზრუნველყოფის  სააგენტოს თანაბარი თანხობრივი მონაწილეობით. გრანტების გაცემა განხორციელდება პროექტ ზრდას გრანტების მართვის შინაგანაწესის, სსიპ დევნილთა, ეკომიგრანთა და საარსებო წყაროებით უზრუნველყოფის სააგენტოს რეგულაციების და ასევე USAID-ისა და ამერიკის შეერთებული შტატების სამთავრობო რეგულაციების შესაბამისად.

თითოეული საგრანტო განაცხადის დაფინანსებისათვის სააგენტოს წილობრივ მონაწილეობად განსაზღვრულია სასათბურე კონსტრუქციისა და შესაბამისი ტრანსპორტირებისა და მონტაჟის ღირებულება, ბენეფიციარის კუთვნილ მიწის ნაკვეთზე, არაუმეტეს 7,000 (შვიდი ათასი) ლარისა. 
პროექტ ზრდას თანამონაწილეობაა სასათბურე ფირისა და ვენტილაციის სისტემის და შესაბამისი, ტრანსპორტირებისა და მონტაჟის ღირებულება, ბენეფიციარის კუთვნილ მიწის ნაკვეთზე, არაუმეტეს 7,000 (შვიდი ათასი) ლარისა. რაც შეეხება, ბენეფიციარის მიერ გაწეულ თანამონაწილეობას, არ უნდა იყოს 600 ლარზე ნაკლები.  

აპლიკანტებს შეუძლიათ შეკითხვები გამოაგზავნონ წერილობითი სახით ელექტრონულ ფოსტაზე: subawards@zrda.ge; შეკითხვების გამოგზავნის ვადაა 2020 წლის 15 ივლისი, 18:00 სთ. ზრდა პასუხს გასცემს ყველა რელევანტურ შეკითხვას და გამოაქვეყნებს ზრდას ფეისბუქის გვერდზე ან ვებ-გვერდზე: www.zrda.ge არაუგვიანეს 2020 წლის 17 ივლისისა. გთხოვთ, გაითვალისწინოთ, რომ არ მოხდება კითხვებზე პასუხების ინდივიდუალურად გაგზავნა.

ასევე, დაინტერესებულ აპლიკანტებს საშუალება ექნებათ დასვან კითხვები და მიიღონ მითითებები აპლიკაციის შევსებასთან დაკავშირებით 2020 წლის 23 ივლისს, 15:00 სთ-ზე გამართულ ონლაინ საინფორმაციო შეხვედრაზე, რომელიც გაიმართება აპლიკაცია ზუმის/Zoom მეშვეობით.

აპლიკანტები, რომლებსაც სურთ დაესწრონ ზემოთ ხსენებულ საინფორმაციო შეხვედრას, უნდა დარეგისტრირდნენ ელექტრონულ ფოსტაზე: subawards@zrda.ge; რეგისტრაცია უნდა შეიცავდეს შემდეგი სახის ინფორმაციას: ორგანიზაციის დასახელება და ასევე,  იმ პიროვნების სახელი-გვარი და ელ. ფოსტა, ვინც დაესწრება საინფორმაციო შეხვედრას. შეხვედრაზე დასასწრებად აპლიკანტებმა რეგისტრაცია უნდა გაიარონ არაუგვიანეს 2020 წლის 21 ივლისისა. თითოეული ორგანიზაციიდან შეხვედრაზე დასწრება მხოლოდ ერთ პირს შეუძლია. გთხოვთ, გაითვალისწინოთ, რომ ზრდა არ აანაზღაურებს საინფორმაციო შეხვედრაზე დასასწრებად გაწეულ ხარჯებს.

ზრდა პროექტის თანამშრომლებს არ აქვთ უფლება მოითხოვონ, ხოლო აპლიკანტებს ეკრძალებათ შესთავაზონ მათ ფული, საკომისიო, გასამრჯელო, წილი, საჩუქარი, ფულადი საჩუქარი, ღირებული ნივთი ან კომპენსაცია იმის სანაცვლოდ, რომ დაუმსახურებლად მოიპოვონ ან მიიღონ ხელსაყრელი 

პირობები აღნიშნულ მოთხოვნასთან დაკავშირებით. პროექტის თანამშრომლისგან ნებისმიერი შეუფერებელი მოთხოვნის შესახებ უნდა ეცნობოს პროექტის ხელმძღვანელს ან გაიგზავნოს შეტყობინება, ელექტრონულ ფოსტაზე BusinessConduct@chemonics.com.

ქვემოთ მოცემულია დოკუმენტების სია, რომლებიც წარმოადგენენ წინამდებარე მოთხოვნის დანართებს. 

· დანართი 1 - ზრდა პროექტის სამიზნე თემების / სოფლების ჩამონათვალი.
· დანართი 2 -  სათბურის მოწყობის ბიუჯეტი და ტექნიკური მახასიათებლები
· დანართი 3 -  სპეციალური მოწმობები
· დანართი 4 - განაცხადის ფორმა;

ნაწილი I.	პროგრამის აღწერილობა

IA.	მიზანი

სოფლად განსახლებული დევნილების შემოსავლის ზრდა და მათი სასოფლო სამეურნეო ინიციატივების მხარდაჭერა საგრანტო პროგრამის საშუალებით.
საგრანტო პროგრამა ითვალისწინებს საქართველოს ოკუპირებული ტერიტორიებიდან იძულებით გადაადგილებულ პირთათვის  სასათბურე მეურნეობების მოწყობას Zrda პროექტის სამიზნე თემებში. პროგრამა ვრცელდება ზრდა პროექტის  სამიზნე 17 მუნიციპალიტეტის 81 თემში. პროგრამის ფარგლებში დაფინანსდება 240 კვ.მ. სასათბურე მეურნეობების მოწყობა პროგრამის სამიზნე ბენეფიციარებისათვის. ბენეფიციარს შეუძლია აირჩიოს სამი შემოთავაზებული სათბურის ზომების ვარიანტიდან ერთ-ერთი : ა) 6მX40მ.   ბ)  8მX30მ.   გ)10მX24მ. 
IB.	მოკლე ინფორმაცია

[bookmark: page4]ზრდა პროექტი არის USAID-ის მიერ დაფინანსებული 5-წლიანი პროექტი, რომელსაც ახორციელებს Chemonics International. პროექტის მიზანია ცხოვრების დონის ამაღლება სამიზნე თემებში და ადგილობრივი სუბიექტების - მოწყვლადი ოჯახებისა თუ მიკრო, მცირე და საშუალო საწარმოების (MSMEs) კვალიფიკაციის, პროდუქტიულობისა და ქსელების გაძლიერება, რათა მათ შეძლონ წვლილის შეტანა ფართომასშტაბიან ეკონომიკურ წინსვლაში. ზრდა პროექტი ხელს შეუწყობს მიკრო, მცირე და საშუალო საწარმოების (MSMEs) ზრდა-განვითარებას, გაზრდის სოფლის მეურნეობების შემოსავლის გამომუშავების შესაძლებლობებს და წაახალისებს მწარმოებლებსა და მყიდველებს შორის საბაზრო კავშირების დამყარებას საბაზრო ეკონომიკის გაძლიერების მიზნით. შედეგად, ზრდა გაზრდის შემოსავლებს როგორც მიკრო, მცირე და საშუალო საწარმოებისთვის, ისე საოჯახო მეურნეობებისთვის, შექმნის სამუშაო ადგილებს და აამაღლებს ცხოვრების დონეს სამიზნე თემებში.

სსიპ დევნილთა, ეკომიგრანტთა და საარსებო წყაროებით უზრუნველყოფის სააგენტო, რომლის ოფისი განლაგებულია შემდეგ მისამართზე: თამარაშვილის ქუჩა 15ა, თბილისი 0177, საქართველო. სააგენტოს მიზანია იძულებით გადაადგილებულ პირთა – დევნილთა და სტიქიური მოვლენების შედეგად დაზარალებულ და გადაადგილებას დაქვემდებარებული ოჯახების სოციალურ-ეკონომიკური პირობების გაუმჯობესების ხელშეწყობა საარსებო წყაროების შექმნის გზით; დევნილთა და ეკომიგრანტთა სოციალურ-ეკონომიკური მდგომაროების გაუმჯობესებისა და ინტეგრაციის მიზნით, მიზნობრივი პროექტების/პროგრამების შემუშავება და განხორციელება.

IC.	პროგრამის დეტალური აღწერილობა


სააგენტოსა და „ზრდას“ ფინანსური რესურსების გაერთიანების შედეგად, სამიზნე რეგიონებში (დანართი N1 ) მცხოვრები დევნილები და ის ეკომიგრანტი ოჯახის წევრები, რომლებზედაც საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა მინისტრის 2013 წლის 13 ნოემბრის N779 ბრძანების შესაბამისად, გამოცემულია საცხოვრებელი ფართით დაკმაყოფილების შესახებ ბრძანება, მიიღებენ მხარდაჭერას სასათბურე მეურნეობების მოწყობის გზით. სასათბურე მეურნეობა გულისხმობს ტუნელის ტიპის სასათბურე კონსტრუქციის, სასათბურე ფირის, სარწყავი სისტემის, ფართის შესაბამისი ვენტილაციის, წყლის რეზერვუარისა (საჭიროების შემთხვევაში) და ტუმბოს ერთობლიობას. 
პროგრამის ფარგლებში, მოეწყობა 240 კვადრატული მეტრის ფართობის მქონე შემდეგი ზომის სათბურები:  ა) 6მ X 40მ; ბ) 8მ X 30მ; გ)10მ X 24მ. 

სახელმწიფო შესყიდვების კანონმდებლობის შესაბამისად, სააგენტო უზრუნველყოფს სასათბურე კონსტრუქციის მოწყობასა და მონტაჟის შესყიდვას არაუმეტეს 7,000 ლარის ღირებულების ფარგლებში. ხოლო „ზრდა“ უზრუნველყოფს სასათბურე ფირისა და ვენტილაციის სისტემის მოწყობასა და მონტაჟის შესყიდვას, არაუმეტეს 7,000 ლარის ღირებულების ფარგლებში. სააგენტოსა და „ზრდას“ მიერ შესაძენი საქონლისა და მომსახურების ჩამონათვალი, ასევე შესასყიდი მასალის ზუსტი მახასიათებლები მოცემულია პროგრამის N2 დანართში. 

პროგრამაში მონაწილეობისათვის, აუცილებელია ბენეფიციარის თანამონაწილეობა, რომელიც გულისხმობს N2 დანართით გათვალისწინებული საქონლის შესყიდვას. ბენეფიციარის თანამონაწილეობა უნდა იყოს არანაკლებ 600 ლარის ღირებულების. წყლის რეზერვუარის საჭიროების დადგენის შემთხვევაში, განისაზღვრება მისი მოცულობა. მისი შეძენა უნდა უზრუნველყოს ბენეფიციარმა. ამასთანავე, შრომითი ან სხვა რაიმე სახის თანამონაწილეობა, რომელიც სასათბურე მეურნეობის მოწყობასა და საგრანტო განაცხადით გათვალისწინებული საქმიანობისათვის შეიძლება იყოს საჭირო, უნდა შესრულდეს ბენეფიციარის მიერ, თუმცა მისი განფასება არ განხორციელდება.

სააგენტო და „ზრდა“ მოახდენს სასათბურე მეურნეობის მოწყობას მას შემდეგ, რაც გამარჯვებული განმცხადებელი შეასრულებს თანამონაწილეობას - შეიძენს N2 დანართით გათვალისწინებულ ნივთებს და დადგენილ ვადაში წარუდგენს სააგენტოს შეძენის დამადასტურებელ დოკუმენტაციას (ზედნადები და ღირებულების გადახდის ქვითარი/ჩეკი). გამარჯვებული განმცხადებლის მიერ აღნიშნული ვალდებულების შეუსრულებლობის შემთხვევაში, გაუქმდება გადაწყვეტილება განმცხადებლის გამარჯვებულად გამოვლენის თაობაზე. 

პროგრამის ფარგლებში, ყველა სხვა ტიპის ინვესტიციის დაფინანსება, გარდა სასათბურე მეურნეობების მოწყობისა, ითვლება მიუღებელ ინვესტიციად.

სათბურში მოსაყვანი კულტურები შეზღუდული არ არის და განმცხადებელს, საკუთარი კომპეტენციიდან გამომდინარე, შეუძლია თვითონ გააკეთოს არჩევანი. მიუხედავად ამისა, განმცხადებლის მიერ შემოთავაზებული კულტურების სასათბურე მეურნეობის პირობებში მოყვანა უნდა იყოს რეალური და განხორციელებადი, როგორც მოკლე, ისე გრძელვადიან პერსპექტივაში. 

სააგენტო და “ზრდა” უზრუნველყოფს სამიზნე ბენეფიციართა ინფორმირებას პროგრამის შესახებ. ინფორმირება განხორციელდება პირისპირ კომუნიკაციისა და მოკლე ტექსტური შეტყობინებების გაგზავნის მეშვეობით.

საგრანტო პროგრამის პირობებით სათბურში მოსაყვანი კულტურები შეზღუდული არ არის და განმცხადებელს, საკუთარი გამოცდილებიდან გამომდინარე, შეუძლია თვითონ გააკეთოს არჩევანი. მიუხედავად ამისა, განმცხადებლის მიერ შემოთავაზებული კულტურების სასათბურე მეურნეობის პირობებში მოყვანა უნდა იყოს რეალური და განხორციელებადი, როგორც მოკლე, ისე გრძელვადიან პერსპექტივაში.

თითოეული საგრანტო განაცხადის დაფინანსებისათვის სააგენტოს წილობრივ მონაწილეობად განსაზღვრულია სასათბურე კონსტრუქციის, ბენეფიციარის კუთვნილ მიწის ნაკვეთზე მისი ტრანსპორტირებისა და მონტაჟის ღირებულება, არაუმეტეს 7,000 ლარისა.    პროექტ ზრდას თანამონაწილეობაა სასათბურე ფირისა და ვენტილაციის სისტემის, ბენეფიციარის კუთვნილ მიწის ნაკვეთზე მისი ტრანსპორტირებისა და მონტაჟის ღირებულება, არაუმეტეს 7,000 ლარისა,  ხოლო ბენეფიციარის თანამონაწილეობა არ უნდა იყოს 600 ლარზე ნაკლები.  

სააგენტო და პროექტი ზრდა გამარჯვებული პროექტის დაფინანსებას განახორციელებს გამარჯვებულად გამოვლენილი ბენეფიციარის მიერ საკუთარი წილობრივი მონაწილეობის შესრულებისა და სათანადო დოკუმენტაციის წარმოდგენის შემდეგ. განმცხადებელს უფლება აქვს, თავისი წილი თანამონაწილეობის დასაფარად მოიძიოს დაფინანსების ალტერნატიული წყარო.

აპლიკანტის თანამონაწილეობა: ყველა აპლიკანტი ვალდებულია გასწიოს ფულადი კონტრიბუცია, არანაკლებ 600 ლარისა.  შრომითი ან სხვა რაიმე სახის თანამონაწილეობა, რომელიც პროექტის განსახორციელებლად იქნება საჭირო, უნდა შესრულდეს ბენეფიციარის მიერ, თუმცა მისი განფასება არ განხორციელდება. 
ხარჯების დეტალური გადანაწილება წარმოდგენილია დანართში N2-ში.

აპლიკანტის ფინანსური კონტრიბუცია უნდა დასტურდებოდეს შესაბამისი დოკუმენტებით, რომლებიც უნდა წარუდგინოს სააგენტოს.  გთხოვთ გაითვალისწინოთ, რომ კონტრაქტის გაფორმების შემდეგ, ზრდასა და სააგენტოს მიერ ნაკისრი ვალდებულებების შესრულებამდე, ფინანსური კონტრიბუციის გაწევა უნდა მოხდეს შერჩეული აპლიკანტ(ებ)ის მიერ.

ID.	ნორმატიული / მარეგულირებელი რეგლამენტები

ზრდა პროექტის გრანტები ეფუძნება აშშ საგარეო საქმეთა შესახებ კანონისა და USAID-ის წინასწარი დირექტივების სისტემას (ADS). ორგანიზაციებმა უნდა შეასრულონ ADS თავი 303, საფუძველზე წარმოდგენილი სახელმძღვანელო, „გრანტები და თანამშრომლობის ხელშეკრულებები არასამთავრობო ორგანიზაციებისთვის“ და დაექვემდებარონ USAID სტანდარტული დებულებები აშშ არასამთავრობო მიმღებებისთვის, ასევე ზრდას გრანტების გაცემის შიდა პროცედურებს.

ADS 303 მიუთითებს დამატებით მარეგულირებელ დოკუმენტს, რომელიც გამოსცა აშშ-ის მთავრობის მენეჯმენტის და ბიუჯეტის განყოფილებამ (OMB) და აშშ საერთაშორისო განვითარების სააგენტომ:

2 CFR 200 ერთიანი ადმინისტრაციული მოთხოვნები, თვითღირებულების პრინციპები, და აუდიტური მოთხოვნები ფედერალური კონტრაქტებისთვის, ქვე-ნაწილი E (აშშ

აპლიკანტები მთლიანად ექვემდებარებიან 2 CFR 200)

	CFR 200 სრული ტექსტში იხილეთ: http://www.ecfr.gov/cgi-bin/text idx?tpl=/ecfrbrowse/Title02/2cfr200_main_02.tpl 

ზრდა პროექტმა უნდა უზრუნველყოს, რომ USAID-ის საგრანტო სახსრების მიმღები ყველა ორგანიზაცია დაიცავს ზემოთ მითითებულ სახელმძღვანელო პრინციპებს, რომლებიც ვრცელდება მათი გრანტების პირობებსა და დებულებებზე.

USAID იტოვებს უფლებას ნებისმიერ დროს მთლიანად ან ნაწილობრივ შეწყვიტოს, ზრდა პროექტის უფლებამოსილება გრანტების გაცემის ნაწილში.


ნაწილი II – განაცხადის შევსება და წარდგენა

IIA.	ინსტრუქციები აპლიკანტებისთვის


აპლიკაციების მიღების ვადად განსაზღვრული 1 თვე , 2020 წლის 30 ივნისიდან - 2020 წლის 30 ივლისის ჩათვლით. საჭიროების შემთხვევაში დასაშვებია განაცხადების მიღების გაგრძლება გონივრული ვადის ფარგლებში.
  
საგრანტო განაცხადს თან უნდა ერთოდეს შემდეგი დოკუმენტაცია:

1. განმცხადებლის პირადობის ან პასპორტის ასლი;
2. ამონაწერი საჯარო რეესტრიდან იმ მიწის ნაკვეთზე, რომელიც არის განმცხადებლის ან მისი ოჯახის წევრის საკუთრებაში და სადაც უნდა მოეწყოს სასათბურე მეურნეობა (გამარჯვებულ განმცხადებელს ხელშეკრულების გაფორმების ეტაპზე, დაევალება განახლებული ამონაწერის წარმოდგენა).
3. საინფორმაციო ბარათი სსიპ - სახელმწიფო სერვისების განვითარების სააგენტოდან ან სსიპ - იუსტიციის სახლიდან საცხოვრებელი ადგილის რეგისტრაციის შესახებ, იმ შემთხვევაში თუ მიწის ნაკვეთი, რომელზეც უნდა განთავსდეს სასათბურე მეურნეობა წარმოადგენს არა განმცხადებლის, არამედ მისი ოჯახის წევრის საკუთრებას. 

განმცხადებლისა და მიწის მესაკუთრე ოჯახის წევრის საცხოვრებელი ადგილის შესახებ ინფორმაცია გადამოწმდება სააგენტოს მონაცემთა ერთიან ბაზაში დაფიქსირებული ჩანაწერით.
განაცხადების მიღების ვადის დასრულების შემდეგ, „ზრდა“ გადასცემს სააგენტოს მიღებულ განაცხადებს, რის შემდეგაც ხდება მათი რეგისტრაცია სააგენტოს ელექტრონული დოკუმენტბრუნვის სისტემაში..  

გამარჯვებულად გამოვლენისა და საგრანტო ხელშეკრულების გაფორმების შემდეგ, ბენეფიციარი ვალდებულია ხელშეკრულებით გათვალისწინებულ ვადებში შეასრულოს საკუთარი ვალდებულებები.

პროგრამის საკვალიფიკაციო მოთხოვნები, რომელსაც ამოწმებს დეპარტამენტი: 

1. საგრანტო განაცხადი წარმოდგენილია დადგენილ ვადაში, ხელმოწერილია, შევსებულია სრულყოფილად (შევსებულია ყველა ველი და გასაგებადაა მოწოდებული სასათბურე მეურნეობის წარმოების შეფასებისთვის საჭირო ინფორმაცია) და თანდართულია წარმოსადგენი დოკუმენტაცია;
2. სააგენტოს მონაცემთა ბაზის მიხედვით, განმცხადებელი არის დევნილის აქტიური სტატუსის მქონე ან განსახლებული ეკომიგრანტი ოჯახის წევრი;
3. განმცხადებელი ცხოვრობს პროგრამის სამიზნე რეგიონში - N1 დანართით გათვალისწინებულ ერთ-ერთ ქალაქში/სოფელში;
4. განმცხადებელს ან ოჯახის [footnoteRef:1] წევრს საკუთრებაში/თანასაკუთრებაში აქვს პროგრამის სამიზნე რეგიონში მდებარე მიწის ნაკვეთი, სადაც დაგეგმილია სასათბურე მეურნეობის მოწყობა. ამასთანავე, მიწის ნაკვეთი საკმარისი უნდა იყოს 240 კვ.მ. ფართობის მოსაწყობად.  [1: ] 

5. საგრანტო განაცხადი ითვალისწინებს სასათბურე სამეურნეო საქმიანობას.


IIB. განაცხადის წარდგენა

[bookmark: _Hlk509916728]
განაცხადი წარდგენილ უნდა იქნას ქართულ ენაზე.

პროგრამაში მონაწილეობისათვის, დაინტერესებულმა დევნილმა და განსახლებულმა ეკომიგრანტმა უნდა შეავსოს პროგრამის ფარგლებში შემუშავებული საგრანტო განაცხადი (დანართი N4)  და თანდართულ დოკუმენტაციასთან ერთად წარმოადგინოს „ზრდას“ ოფისებში, შემდეგ მისამართებზე: 

1. ქ. გორი;   სტალინის ქ. N 27/1;
2. ქ. მარნეული, რუსთაველის ქ. N 48;
3. ქ. ზუგდიდი, რ. ლაღიძის ქ. N3;
4. ქ. ახალციხე, წმინდა დავით და კონსტანტინეს ქუჩა, #21ა
5. ქ. თბილისი, ნ.რამიშვილის ქუჩა, I ჩიხი N9.


განაცხადში	აუცილებლად	უნდა	მიეთითოს	მოთხოვნის	(RFA)	# 110-2005-011-S-2020.

განაცხადები	წარდგენილ	უნდა	იქნას	არაუგვიანეს 2020 წლის 30 ივლისისა, 18:00 სთ.


დაგვიანებული ან შეუსაბამო განაცხადები არ განიხილება.


ნაწილი III. განაცხადის შეფასება

პროგრამის ფარგლებში მიღებული განაცხადების შეფასება ხდება ორ ეტაპად. პირველ ეტაპზე დგინდება განმცხადებლისა და განაცხადის შესაბამისობა პროგრამით გათვალისწინებულ საკვალიფიკაციო მოთხოვნებთან. მეორე ეტაპი გულისხმობს საპროექტო განაცხადის არსებით შეფასებას.
საპროექტო განაცხადი განხილვის მეორე ეტაპზე გადავა პირველი ეტაპის წარმატებით გადალახვის შემთხვევაში.



IIIA. განაცხადის შეფასების კრიტერიუმები

შემოწმების ეტაპის წარმატებით გავლის შემდეგ, დეპარტამენტი წარმოდგენილ საგრანტო განაცხადებს გადასცემს საგრანტო კომისიას, რომელიც განიხილავს და აფასებს შეფასების კრიტერიუმებით და ავლენს გამარჯვებულებს. თითოეულ კრიტერიუმს მინიჭებული აქვს შესაბამისი ქულა. ქულათა დადგენა ხორციელდება კომისიის თითოეული წევრის მიერ შეფასების ფორმაში მითითებული ქულებიდან საშუალო არითმეტიკული ქულის გამოყვანის გზით.  ქულათა მაქსიმალური რაოდენობაა 100.  თუმცა, გამარჯვებულად ვერ ჩაითვლება განაცხადი, თუკი კომისიის ყველა წევრის მიერ შეფასებული ქულების ჯამის საშუალო ქულა 70-ზე ნაკლებია.

სრული განაცხადები შეფასდება კრიტერიუმების მიხედვით, რომლებიც მითითებულია ქვემოთ ცხრილში:

	[bookmark: _Hlk508621647]შეფასების კატეგორია
	შეფასების აღწერა
	შეფასების ზღვარი
 (ქულა)

	შემოთავაზებული საქმიანობისათვის მიწის ნაკვეთის გამოსადეგობა
	ფასდება სარწყავი წყლის, ელ.ენერგიის და საგზაო ინფრასტრუქტურის ხელმისაწვდომობა
	0-10

	განმცხადებლის გამოცდილება სასათბურე მეურნეობის წარმართვის, შემოთავაზებული კულტურის მოყვანის და სხვა. 

	ფასდება სასათბურე სამეურნეო  საქმიანობის წარმართვისათვის საჭირო უნარები და ცოდნა. უპირატესობა მიენიჭებათ მსგავსი პროექტის განხორციელების გამოცდილების და/ან პოტენციალის მქონე კანდიდატებს.
	0-30

	ნათლად ჩამოყალიბებული საგრანტო განაცხადი და საქმიანობის იდეა
	ფასდება სასათბურე სამეურნეო საქმიანობის განხორციელების შედეგები  რამდენად ნათელი და რეალისტურია.
	0-20

	ხარჯთეფექტურობა
	ფასდება განმცხადებლის შესაძლებლობები, მისი მხრიდან ფინანსურ და არაფულად თანამონაწილეობაზე.
	0-20

	საქმიანობის მდგრადობის შეფასება. სამიზნე ბაზარი და პროდუქციის რეალიზებასთან დაკავშირებული გათვლები.
	ფასდება, აქვს თუ არა სასათბურე სამეურნეო საქმიანობას გაგრძელების პოტენციალი დაფინანსების დასრულების შემდეგ.
	0-20

	
საბოლოო შეფასება (100 ქულიდან)
	
	100

	
	
	



ქულების მინიჭების მაგალითი კრიტერიუმების მიხედვით:
შემოთავაზებული საქმიანობისათვის მიწის ნაკვეთის გამოსადეგობა
0 - შემოთავაზებული მიწა გამოუსადეგარია სასათბურე მეურნეობისათვის;
1-5 - მიწაზე ხელმისაწვდომია ზოგიერთი სახის ინფრასტრუქტურა;
6-10 - მიწაზე ხელმისაწვდომი ინფრასტრუქტურა გამოსადეგია დაგეგმილი საქმიანობისათვის.

განმცხადებლის გამოცდილება სასათბურე მეურნეობის წარმართვის, შემოთავაზებული კულტურის მოყვანის და სხვა. 
0 - განმცხადებელს არ აქვს გამოცდილება, ცოდნა ან უნარები, რომ განახორციელოს დაგეგმილი საქმიანობა 
1 - 5 განმცხადებელს აქვს ზოგიერთი უნარი, მაგრამ არ აქვს  გამოცდილება;
6  - 10 განმცხადებელს აქვს გარკვეული ცოდნა, უნარები და გამოცდილება;
11 - 15 განმცხადებელს აქვს ცოდნა, უნარები და გარკვეული გამოცდილება;
16 - 20 განმცხადებელს აქვს საკმარისი ცოდნა, უნარები და გამოცდილება;
21 – 25 განმცხადებელს აქვს კარგი უნარი, ცოდნა და მრავალწლიანი გამოცდილება;
26 – 30 განმცხადებელს აქვს სრულყოფილი ცოდნა და უნარი მრავალწლიან გამოცდილებასთან ერთად.

ნათლად ჩამოყალიბებული საგრანტო განაცხადი და საქმიანობის იდეა
0 - სასათბურე სამეურნეო საქმიანობის  განხორციელება  ბუნდოვანი და არარეალურია;
1- 5 - სასათბურე სამეურნეო საქმიანობა  ნორმალურად არის ჩამოყალიბებული, თუმცა რეალური არ არის; 	
6-10 -  სასათბურე სამეურნეო საქმიანობის განხორციელება მეტნაკლებად ნათელი და რეალურია;
11-15 - სასათბურე სამეურნეო საქმიანობის განხორციელება  კარგად არის ჩამოყალიბებული და მეტნაკლებად რეალურია;
16 – 20 - სასათბურე სამეურნეო საქმიანობის  განხორციელება  სრულყოფილად აქვს განმცხადებელს გააზრებული და რეალურია.

ხარჯთეფექტურობა
0 - განმცხადებელი არ არის მზად ფინანსური და საჭიროების შემთხვევაში შრომითი თანამონაწილეობისათვის;
1 – 5 - განმცხადებელი მზად არის შრომითი თანამონაწილეობისათვის, თუმცა ფინანსური თანამონაწილეობა საეჭვოა;
6-10  - განმცხადებელს სრულყოფილად არ აქვს გააზრებული მიერ გასაწევი შრომითი და ფინანსური თანამონაწილეობის საკითხი, რაც ჩანს განაცხადის ფორმაში მის მიერ მითითებული ინფორმაციიდან; 
11- 15 - განმცხადებელს გააზრებული აქვს მის მიერ გასაწევი შრომითი და ფინანსური თანამონაწილეობის საკითხი, თუმცა მისი მზადყოფნა საეჭვოა;
16-20 - განმცხადებელს გააზრებული აქვს მის მიერ გასაწევი შრომითი და ფინანსური თანამონაწილეობის საკითხი და  მისი მზადყოფნა არ არის საეჭვო.

საქმიანობის მდგრადობის შეფასება. სამიზნე ბაზარი და პროდუქციის რეალიზებასთან დაკავშირებული გათვლები.
0 - საქმიანობა  არ იქნება მდგრადი, რაც აშკარაა ფინანსური გათვლებისა და რეალიზაციასთან დაკავშირებული ინფორმაციის  ანალიზის შედეგად;
1-5 - განმცხადებელს შევსებული აქვს ფინანსური გაანგარიშების ნაწილი, თუმცა გათვლები ნაკლებად რეალურია და/ან განმცხადებელი არ აპირებს მიღებული მოსავლის რეალიზაციას;
6 -10 - განმცხადებლის მიერ გაკეთებული ფინანსური გათვლები მეტნაკლებად რეალურია და განაცხადიდან ირკვევა, რომ რეალიზაციის საკითხზეც აქვს განმცხადებელს ნაფიქრი, თუმცა შემოსავლის გაუმჯობესების ალბათობა დაბალია;
11 – 15 - განმცხადებლის მიერ გაკეთებული ფინანსური გათვლები ძირითადად რეალურია და განმცხადებელს წარმოდგენა აქვს ზოგიერთ სარეალიზაციო პუნქტზე, რაც წარმოდგენას ქმნის,  რომ საქმიანობა  ალბათობის საშუალო  ხარისხით იქნება წარმატებული დაფინანსების დასრულების შემდეგაც;
16-20 -  განმცხადებლის მიერ გაკეთებული ფინანსური გათვლები რეალურია და განმცხადებელს წარმოდგენა აქვს სარეალიზაციო პუნქტებზე, რაც წარმოდგენას ქმნის, რომ საქმიანობა  ალბათობის მაღალი ხარისხით იქნება წარმატებული დაფინანსების დასრულების შემდეგაც.

გრანტის ფარგლებში გაწეული ყველა ხარჯი უნდა იყოს დასაშვები, დათვლადი და გონივრული/მიზანშეწონილი.

წინამდებარე მოთხოვნის გამოქვეყნება და განაცხადის შევსების პროცესში დახმარება არ გულისხმობს ზრდა პროექტის მიერ გრანტის გაცემას ან არ ავალდებულებს მას აპლიკანტების მიერ განაცხადის მომზადებასა და წარდგენაში გაწეული ხარჯების დაფარვას. გარდა ამისა, ზრდა პროექტი უფლებას იტოვებს მიიღოს ან დაიწუნოს ნებისმიერი ან ყველა მიღებული განაცხადი და უფლებამოსილია მოითხოვოს დამატებითი განმარტებები განმცხადებლებისაგნ. აპლიკანტებს ეცნობებათ მათი განაცხადების თაობაზე მიღებული გადაწყვეტილების შესახებ.

